
Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut 

ingerlateqqippara: 

(inatsisartunut ilaasortaq Anthon Frederiksen, Kattusseqatigiit partiiat) 

 

Naalakkersuisunut apeqqut:   

• Qimmeqarneq qitsuuteqarnerlu pillugit inatsip allanngortinneqarnissaanik naalakkersuisut 

pilersaaruteqarpaat ? 

• Taamaassappat sukkut allannguuteqartitsinissaq pilersaarutigineqarpa ? 

• Puisit amiinut tunngatillugu aammalu qanittukkut dansk-it TV-avis-iani 

paatsoorneqarsinnaanngitsumik saqqummiunneqaqattaarpoq, kalaallit nunatsinni 

anaaleraluni puisinniartarneq misissuiffigineqassasoq pillugu naalakkersuisut dansk-it 

tusagassiorfiinut naqqiummik erseqqissaammillu nalunaaruteqalersaanngillaat ?  

 

Tunngavilersuut: 
 

Naluneqanngitsutut nunatsinni nersutit nakorsaata avammut nalunaaruteqaqattaarnerata 

kingunerisaanik, avannaani qimmeqarnermut tunngasut, Nunatta avataaniit assorujussuaq 

isornartorsiorneqarlutillu mamaangineqarput.  

Taamaammat inatsiseqarnikkut sukaterinissaq aammalu ilaatigut naleqqussaanissaq 

avaqqunneqarsinnaanngitsoq takorloorneqarsinnaavoq. 

Taamatorpiaq aamma puisit pillugit oqallinneq – qularnanngilaq aamma isornartorsiuinerit ilaatigut 

Kalaallit Nunatta avammut niuerneranut akornutaasinnaasut. 

Taamaattumik taakku pillugit aamma Nunatta avataaniit isiginerlunneqarnerata sapinngisamik 

minnerpaaffissaaniitinnissaa anguniarlugu naalakkersuinikkut iliuuseqartoqartariaqartoq 

isumaqarpugut.  


